
ГУК “Кобрынская раѐнная цэнтралізаваная бібліятэчная сістэма” 

Аддзел бібліятэчнага маркетынгу 

 

Хроніка 

Культурнага жыцця бібліятэк г. Кобрына і раѐна за лістапад 2016 г. 

 

Мерапрыемствы ў рамках абласнога месячніка папулярызацыі 

нацыянальнай мастацкай літаратуры “Маіх радкоў няма без Беларусі” 

 

18 лістапада 

  Літаратурная экспедыцыя “Мову родную, край свой любіце”, 

прысвечаная беларускай кнізе, адбылася для вучняў 4 класа. Дзеці прынялі 

ўдзел у абмеркаванні прачытаных кніг “Чытай, каб жыць цікава і карысна”, 

чыталі вершы, праслухалі агляд новых кніг беларускіх аўтараў. 

Мерапрыемства наведаў Дзед Усявед з торбай цікавых кніг, з якіх удзельнікі 

даведаліся аб прыродным і жывѐльным свеце Беларусі, адгадвалі загадкі, 

вучылі прыказкі, гулялі у беларускія народныя гульні. 

Арэхаўская ПБ, 25 чал. 

18 лістапада 

 Адбылося пасяджэнне аматарскага клуба “Светоч”. Члены клуба 

сумесна з настаўнікам беларускай мовы і літаратуры Шусціцкай Н. І. і 

кіраўніком клуба падрыхтавалі літаратурны партрэт да юбілею К. Крапівы. 

Вучні 6 класа пазнаѐміліся з творчым шляхам пісьменніка, паглядзелі 

дакументальны фільм “Загадкі дзеда Крапівы”; прынялі ўдзел у конкурсе на 

лепшае дэкламаванне байкі К. Крапівы і інсцэніравалі байку “Дзед і баба”. У 

канцы мерапрыемства паказаны мультфільм “Дыпламаваны баран”. 

ДФ, 26 чал. 

24 лістапада 

 На літаратурна-этнаграфічным свяце “Свая хатка, як родная матка”, 

арганізаваным сумесна з Навасѐлкаўскім Домам культуры, гучалі песні  ў 

выкананні старэйшай жыхаркі вѐскі Бляян Веры Сцяпанаўны і фальклорнага 

калектыву Дома культуры. Свае вершы прачытала мясцовая паэтэса Ніна 

Андрасюк. Вядучыя пазнаѐмілі прысутных з традыцыйнымі гульнямі вѐскі. 

Народныя ўмельцы Марчук Вольга Іванаўна і Альшэўская Аляксандра 

Мікалаеўна падзяліліся сакрэтамі свайго мастацтва; мясцовыя каравайніцы 

пачаставалі прысутных караваямі. Падрыхтавана выстава вышыўкі, ткацтва, 

вязання, арыгамі “Таленты маѐй вѐскі”.                                                                            

Навасѐлкаўская ПБ, 25 чал. 

25 лістапада 

 У інфармацыйна-сэрвісным цэнтры прайшло выступленне ЛПГ 

“Рытм” “Дзіўныя зоркі байкі беларускай”, прысвечанае 120-годдзю з дня 

нараджэння К. Крапівы. Гасцямі мерапрыемства сталі вучні гімназіі і СШ     

№ 2. Падчас мерапрыемства гучалі байкі пісьменніка, арганізаваны прагляд 

відэапрэзентацыі “Беларускай байкі ўладары, ці смяяцца дазваляецца!”, 

праведзена віктарына. 



ЦБ, 32 чал. 

28 лістапада 

 На вусным часопісе “Струменьчыкі роднай мовы” маленькія чытачы 

бiблiятэкi пашырылi веды аб роднай спадчыне, беларускiм фальклоры. Дзеці 

з цікавасцю знаѐміліся з беларускімі казкамі, вершамі, прымаўкамі і 

загадкамі, з задавальненнем чыталі вершы на беларускай мове і адгадвалі 

загадкі. 

Гарадзецкі філіял, 15 чал. 

28 лістапада 

 Гульнѐвае падарожжа  “Белай Руссю завецца мой край...” 

арганізавана бібліятэкай і ЦКД для малодшых школьнікаў. Цікавая віктарына 

па беларускім казкам, вясѐлая музычная праграма, пасядзелкі ў “беларускай 

хатке”, пацешкі, частушкі, вершы, загадкі, сустрэча з восеньскай дзяўчынкай 

- усѐ гэта ў даступнай форме дазволіла дзецям бліжэй пазнаѐміцца з 

нацыянальнай культурай і адчуць сябе яе часцінкай. Прыцягвала ўвагу 

школьнікаў і кніжная выстава “Паклон табе, беларуская кніжка”. Хлопчыкі і 

дзяўчынкі паглядзелі пастаноўку лялечнага тэатра “Як казкі пераблыталіся”. 

Дзівінскі філіял, 38 чал. 

 

 На сайце ГУК “Кобрынская раѐнная цэнтралізаваная бібліятэчная 

сістэма” ўведзена новая рубрыка, прысвечаная творчасці мясцовых паэтаў аб 

Кобрыншчыне “Роднаму Кобрыну прысвячаюцца”. 

 

 Аддзелам бібліятэчнага маркетынгу выдадзены зборнік сцэнарных 

матэрыялаў да юбілеяў беларускіх пісьменнікаў 2017 года “Ад літаратурных 

радкоў – да сэрцаў чытачоў”. 

 

Мерапрыемствы ў рамках рэспубліканскай пажарна-прафілактычнай 

акцыі па папярэджванні пажараў і гібелі людзей ад іх у жыллѐвым 

фондзе “За безопасность вместе” 

3 лістапада 

 Гадзіна інфармацыі “Детям спички не игрушки” праведзена для 

вучняў малодшых класаў. Працаўнік МНС А. Н. Дашук расказаў пра 

прычыны ўзнікнення пажараў, вытлумачыў, як карыстацца вогнетушыцелем. 

Дзеці прынялі актыўны ўдзел у “Супрацьпажарнай віктарыне”, прагледзелі 

відэаролік па тэме пажарнай бяспекі. Усім прысутным уручаны памяткі 

«МНС папярэджвае…». 

Лукская ПБ, 23 чал. 

10 лістапада 

 Інфармацыйная гадзіна “З агнѐм на ты” арганізавана сумесна з 

Навасѐлкаўскім Домам культуры. На мерапрыемстве дзеці спазналі пра 

правілы паводзін пры пажары, прычынах узнікнення пажару, адгадвалі 

загадкі, прынялі актыўны ўдзел у віктарыне “Я і агонь”. Увазе дзяцей 

пададзена кніжная выстава “Пажар - гэта страшнае няшчасце”. 

Навасѐлкаўская ПБ, 23 чал. 



11 лістапада 

 Гульнѐвая праграма для дзяцей “В спичках огонь, спички – не тронь!” 

арганізавана сумесна з Хабовіцкім Домам культуры. На мерапрыемстве дзеці 

актыўна выяўлялі сябе ў конкурсах, адгадвалі загадкі, адказвалі на пытанні 

па правілах пажарнай бяспецы. Маленькія наведвальнікі спазналі пра 

прычыны ўзнікнення пажару, пра небяспеку запалак, электрычных прыбораў, 

газавых пліт, петардаў, хлапушак. 

Хабовіцкая ПБ, 18 чал. 

Іншыя мерапрыемствы 

2 лістапада 

 У рамках абласной прафілактычнай акцыі “Полезные каникулы” 

адбылася сацыяльна-прававая гадзіна “Я, права і закон” для вучняў сярэдніх 

класаў. Супрацоўніца інспекцыі па справах непаўналетніх Марыя 

Каладзінская расказала пра правапарушэнні, пра меры кары за зробленае. 

Дзеці актыўна адказвалі на пытанні літаратурнай віктарыны прававога 

характару. 

ДФ, 25 чал. 

3 лістапада 

 Квэст-гульня “Знатакі казак” прайшла для вучняў Залескай СШ. У 

гульні бралі ўдзел дзве каманды, якія пасля вітання атрымалі маршрутныя 

лісты і табліцы балаў. Члены кожнай каманды актыўна адказвалі на пытанні, 

разгадвалі загадкі, крыжаванкі, дэманстравалі свае літаратурныя веды і на 

кожнай станцыі за правільныя адказы атрымвалі літары чароўнага 

бібліятэчнага слова. Пройдучы ўсе станцыі, дзеці зноў сустрэліся ў 

бібліятэцы і разгадалі чароўнае слова «КНІГА». 

Залеская ПБ, 23 чал. 

10 лістапада 

 Адбылася сустрэча праваслаўных скаўтаў Беларусі з г. Мінска і г. 

Віцебска з праваслаўнай моладзю Гарадзецкага прыходу. Бібліятэчныя 

працаўнікі прадставілі краязнаўчае інформ-дасье “Дакраніся да мінулага”, 

пазнаѐмілі скаўтаў з гісторыяй, культурай і звычаямі Гарадзецкай зямлі і 

Кобрыншчыны, прадэманстравалі відэапрэзентацыю “Шануем нашых 

землякоў”, правялі экскурсію па бібліятэцы. 

Гарадзецкі філіял,  47 чал. 

11 лістапада 

 У інфармацыйна-сэрвісным цэнтры для навучэнцаў 9-х класаў СШ   

№ 1 г. Кобрына прайшоў маральна-этычны ўрок «Я выбіраю здароўе!», які 

суправаджаўся паказам медыя-прэзентацыі «Курыць не модна – модна быць 

здаровым». Лекар-валеолаг Васільева С. С. і лекар-псіхіятр-нарколаг 

дзіцячай паліклінікі Яшына Л. І. расказалі пра згубны ўплыў нікатыну на 

малады арганізм, пра захворванні, пра важнасць здаровага ладу жыцця.  

ЦБ, 26 чал. 

14 лістапада 

 Традыцыйным стала правядзенне ў інфармацыйна-сэрвісным цэнтры 

турніру «Кобрынскія гульні эрудытаў». Адкрыццѐ новага сезона ў першым 



туры сабрала інтэлектуалаў горада Кобрына і раѐна, якія актыўна 

ўдзельнічалі ў разнастайных конкурсах. 

ЦБ, 65 чал. 

15 лістапада 

 У рамках месячніка “Человек с белой тростью” ў інфармацыйна-

сэрвісным цэнтры сумесна з БелТІЗ адбыўся вечар сустрэчы з людзьмі з 

абмежаванымі магчымасцямі “Я бачу свет сэрцам”. Супрацоўнікі бібліятэкі 

падрыхтавалі слайд-шоу “Хто сказаў, што вы не такія”, якое пазнаѐміла 

прысутных з гісторыяй свята, з вядомымі сляпымі людзьмі, якія сталі 

таленавітымі ў літаратуры, мастацтве і навуковай дзейнасці. Бібліятэкар 

Дзівінскага філіяла Гурыш Т. А. выканала некалькі песень для прысутных. 

ЦБ, 38 чал. 

17 лістапада 

 Гадзіна карысных парад “Стрэс. Як з ім змагацца?” арганізавана для 

пажылых чытачоў сумесна з ТЦСОН. Бібліятэчнымі працаўнікамі 

падрыхтавана візітка “Что в имени тебе моѐм…”. Псіхолагам ТЦСОН Гайст 

Юліяй Віктараўнай прадэманстравана відэапрэзентацыя “Эфектыўнае 

кіраванне стрэсам”, з якой прысутныя спазналі пра віды стрэсу і метады 

змагання з ім. Спецыяліст ТЦСОН Надзея Забуга паказала прыѐмы 

расслабляльнага антыстрэсавага масажу. Пад канец сустрэчы пажылыя людзі 

падзяліліся спосабамі пазбаўлення ад негатыўных эмоцый і паглядзелі 

відэаролік “Колератэрапія”. 

Дзівінскі філіял, 25 чал. 

 

 
Выканаўца Міхейкіна-Белякова А. М. 

Тэл. 2 36 81 

 


